
BENGKEL ASAS PENGURUSAN KEWANGAN
PERKASAKAN USAHAWAN BELIA MUKAH DI BAWAH
PROGRAM PROPUB

Sebagai salah satu modul di bawah Program Pemerkasaan Usahawan Berjaya
(PROPUB), Bengkel Asas Pengurusan Kewangan Perniagaan Belia Mukah berjaya
menghimpunkan seramai 60 orang usahawan belia dari Mukah, Oya, Dalat dan Igan
dalam program yang berlangsung selama dua hari, pada 19 dan 20 Julai 2025 di
Hotel Kingwood Mukah. Bengkel anjuran bersama Fakulti Pengurusan dan
Perniagaan, Universiti Teknologi MARA (UiTM) Cawangan Sarawak Kampus Mukah
dengan Jabatan Perdagangan serta Unit Penyelidikan, Inovasi dan Komersialan,
Politeknik Mukah Sarawak ini dirasmikan oleh Ahli Dewan Undangan Negeri (ADUN)
Tellian, YB Royston Valentine.

Peserta menjalankan aktiviti semasa program

Dalam ucapannya, beliau menegaskan kepentingan penguasaan ilmu kewangan
dalam kalangan usahawan belia sebagai asas kepada kelangsungan perniagaan
yang mampan, sekaligus menyokong pembangunan ekonomi setempat. Bengkel ini
memberi fokus kepada empat modul utama iaitu Klasifikasi Akaun, Dokumen
Perniagaan sebagai Rekod Kewangan, Pengurusan Tunai Perniagaan (Buku Tunai),
serta Penyimpanan Dokumen Perniagaan dan Proses Semakan Dokumen. Modul
berkenaan dikendalikan oleh penceramah berpengalaman, Cik Masraya binti Sait
dan Pn. Hajah Hasnah binti Ngah, dengan dibantu barisan fasilitator iaitu Cik Siti Nur
Atiqah Mohd Shafie, Cik Amira Hazwani Anwar, En. Muhammad Zulkhairi Zakariah,
serta Dr. Muhammad Shahimi Ariffin.

Selain memberi manfaat kepada peserta,
penganjur turut menekankan bahawa
kolaborasi strategik antara UiTM
Cawangan Sarawak Kampus Mukah,
Politeknik Mukah Sarawak dan komuniti
setempat dapat memperkukuh daya
saing usahawan muda serta
meningkatkan taraf hidup masyarakat
melalui perkongsian kepakaran.

Dengan sambutan yang menggalakkan, penganjur yakin modul di bawah Program
PROPUB ini akan terus menjadi wadah penting dalam memperkasakan generasi
usahawan belia yang berdaya tahan dan berdaya saing.

Antara objektif bengkel ini adalah untuk
memberi pendedahan kepada belia
tentang cara mengurus kewangan
perniagaan dengan baik, melatih mereka
menyediakan rekod perakaunan dan
laporan akhir akaun, membantu
merancang kewangan termasuk
mengurus hutang secara berhemah, serta
memperkenalkan kaedah penyimpanan
rekod yang sistematik.

BENGKEL ASAS PENGURUSAN KEWANGAN
PERKASAKAN USAHAWAN BELIA MUKAH DI BAWAH
PROGRAM PROPUB
(samb.)

Seorang peserta ketika ditemui menyatakan, bengkel ini sangat membantu dalam
menyediakan panduan praktikal untuk mengurus kewangan perniagaan, sekaligus
memberi keyakinan kepada mereka untuk memperluaskan potensi perniagaan
masing-masing.

